
LEG-21-2002(min) 
CYFARFOD Y PWYLLGOR DEDDFAU 
COFNODION:  
Dyddiad: 29 Hydref 2002 
Amser: 9:30 a.m.  
Lleoliad: Ystafell Bwyllgora 1, Adeilad y Cynulliad Cenedlaethol 
 
Presennol:  
Mick Bates  (Democrat Rhyddfrydol) 
Rosemary Butler (Llafur) 
Ron Davies (Llafur) 
Pauline Jarman (Plaid Cymru) 
Ann Jones (Llafur) 
Dr Dai Lloyd (Plaid Cymru) 
Karen Sinclair (Llafur) 
Owen John Thomas (Plaid Cymru) 
  
Swyddogion  
John Turnbull Ymgynghorydd Cyfreithiol 
Huw Rowlands Ymgynghorydd Cyfreithiol 
Olga Lewis Clerc y Pwyllgor 
Simon Thwaite Dirprwy Glerc y Pwyllgor 
 
Ymddiheuriadau am absenoldeb: Glyn Davies 
 
Eitem 1: Cofnodion y cyfarfod diwethaf a materion sy’n codi: LEG-20-2002 (min) 
1.1 Cytunodd y Pwyllgor i newid y gair ‘removed’ ym mharagraff 2.7 i ‘moved’ yn y cofnodion 
Saesneg. 
 
Eitem 2: Adroddiad y Cadeirydd 
2.1 Atgoffodd y Cadeirydd yr Aelodau fod awgrym yng nghyfarfod y Pwyllgor Deddfau ar 16eg 

Gorffennaf y gallai Aelodau’r Pwyllgor elwa ar ymweliad arall â Swyddfa’r Cwnsler Cyffredinol er 
mwyn gwerthfawrogi’r broses o ddrafftio deddfwriaeth. Mae’r ymweliad hwn wedi cael ei drefnu a 
bydd yn digwydd ar 5ed Tachwedd 2002. Dosbarthwyd manylion yr ymweliad i’r Aelodau. 
 
2.2 Mynegodd Aelodau eu pryderon ynglŷn ag amseriad yr ymweliad â Swyddfa’r Cwnsler 
Cyffredinol. Cytunodd y Pwyllgor i ddechrau cyfarfod yr wythnos nesaf am 9am er mwyn galluogi 
Aelodau i ddychwelyd i adeilad y Cynulliad ym Mae Caerdydd yn gynt fel na fyddent yn hwyr i’w 
hapwyntiadau eraill. 
 
2.3 Atgoffodd y Cadeirydd yr Aelodau fod y Llywydd wedi cael gwahoddiad gan Bwyllgor Sefydlog 
Senedd Tasmania ar Is-ddeddfwriaeth i Wythfed Gynhadledd Awstralia a’r Môr Tawel ar 
Ddeddfwriaeth Ddadreoledig a Phumed Gynhadledd Awstralia a’r Môr Tawel ar Graffu ar Fesurau, 
i’w cynnal yn Hobart, Tasmania ar y 4ydd, 5ed a’r 6ed o Chwefror 2003. Bydd y gynhadledd yn trafod y 
problemau sy’n gysylltiedig â chraffu ar bob math o is-ddeddfwriaeth a Mesurau. Dosbarthwyd 
gwybodaeth am y gynhadledd i’r Aelodau. 
 
2.4 Dywedodd y Cadeirydd fod y Llywydd wedi cyfeirio’r gwahoddiad ato er mwyn i’r Pwyllgor 
Deddfau benderfynu ar b’un a ddylai aelod o’r Pwyllgor fynychu’r Gynhadledd. Cyn dod i 
benderfyniad, cytunodd y Pwyllgor i ganfod a oedd cynrychiolwyr llywodraethau datganoledig eraill 
yn bwriadu mynychu’r gynhadledd. 
 
2.5 Yn dilyn ymholiadau Clerc y Pwyllgor cafwyd y wybodaeth ganlynol:  

• Rhoddwyd gwahoddiad i holl gyrff cyfatebol llywodraethau datganoledig fynychu’r 
gynhadledd, ond hyd yn hyn nid oes neb wedi dod i benderfyniad terfynol ar y mater. 

• Ar hyn o bryd, roedd yn annhebygol y byddai’r Cydbwyllgor ar Offerynnau Statudol neu’r 
Pwyllgor Diwygio Dadreoleiddio a Rheoleiddio yn anfon unrhyw gynrychiolwyr; 



• Roedd Pwyllgor Is-ddeddfwriaeth yr Alban yn dal i asesu’r mater a byddant yn gwneud 
penderfyniad unwaith y byddai agenda’r Gynhadledd yn eglur. Gohiriwyd gwneud 
penderfyniad gan fod ganddynt amheuon ynglŷn â mynychu’r Gynhadledd a oedd yn debyg 
i amheuon y Pwyllgor Deddfau. 

• Ar hyn o bryd, roedd Cynulliad Gogledd Iwerddon wedi’i atal dros dro ac er bod 
Ysgrifenyddiaeth ar waith roedd yn annhebygol iawn y byddai eu cynrychiolwyr yn 
mynychu’r gynhadledd. 

 
2.6 Cytunodd y Pwyllgor i wrthod y gwahoddiad i’r Gynhadledd yn Tasmania. 
 
Eitem 3: Gorchmynion y Cynulliad i’w Hystyried 
LC549 – Rheoliadau Cynllunio Gwlad a Thref (Costau Ymchwiliadau ac ati) (Swm Dyddiol Safonol) 
(Cymru) 2002 
3.1 Cyflwynodd Mr Turnbull yr adroddiad i’r Pwyllgor. Gwneir y Rheoliadau o dan y Weithdrefn 
Gyflymach. 
 
3.2 Cytunodd y Pwyllgor nad oedd angen iddo wahodd y Cynulliad i roi sylw arbennig i’r rheoliadau 
ar unrhyw sail a nodir yn Rheol Sefydlog 11.5 ac nid oedd ganddynt unrhyw sylwadau cyffredinol 
ychwaith. 
 
3.3 Atodir adroddiad y Pwyllgor i’r Cynulliad ar y Rheoliadau fel LC549 (Adroddiad). 
 
LC550 – Rheoliadau Ffioedd Ymchwiliadau (Swm Dyddiol Safonol) (Cymru) 2002 
3.4 Cyflwynodd Mr Turnbull yr adroddiad i’r Pwyllgor. Gwneir y Rheoliadau o dan y Weithdrefn 
Gyflymach. 
 
3.5 Cytunodd y Pwyllgor nad oedd angen iddo wahodd y Cynulliad i roi sylw arbennig i’r rheoliadau 
ar unrhyw sail a nodir yn Rheol Sefydlog 11.5 ac nid oedd ganddynt unrhyw sylwadau cyffredinol 
ychwaith. 
 
3.6 Atodir adroddiad y Pwyllgor i’r Cynulliad ar y Rheoliadau fel LC550 (Adroddiad). 
 
LC551 – Rheoliadau Deunyddiau ac Eitemau Plastig mewn Cysylltiad â Bwyd (Diwygio) 
(Cymru) 2002 
3.7  Cyflwynodd Mr Turnbull yr adroddiad i’r Pwyllgor. Gwneir y Rheoliadau o dan y Weithdrefn 
Gyflymach. 
 
3.8 Caiff Adran 31 Deddf 1990 ei hychwanegu i’r pwerau galluogi. 
 
3.9 Bydd y rhaglith yn cynnwys datganiad fod ymgynghoriad wedi’i gynnal yn unol â Rheoliad (CE) 
Rhif 178/2002. 
 
3.10 Caiff y ddarpariaeth y mae rheoliad 11 yn ei mewnosod fel rheoliad 8B(3) ei hepgor. 
 
3.11 Cytunwyd bod y materion hyn yn briodol i’w diwygio o dan RhS22.13 drwy gyfrwng 
Memorandwm Cywiriadau. Byddai adroddiad y Pwyllgor yn nodi, yn amodol ar gyflwyno 
Memorandwm Cywiriadau, nad oedd unrhyw bwyntiau yr oedd angen gwahodd y Cynulliad i roi 
sylw arbennig iddynt. 
 
3.12 Atodir adroddiad y Pwyllgor i’r Cynulliad ar y Rheoliadau fel LC552 (Adroddiad).  
 
LC552 – Rheoliadau Deddf Plant 1989 a Deddf Safonau Gofal 2000 (Rheoliadau Amrywiol) 
(Diwygio) (Cymru) 2002  
3.13 Cyflwynodd Mr Turnbull yr adroddiad i’r Pwyllgor. Gwnaethpwyd y Rheoliadau o dan y 
Weithdrefn Weithredol. 
 



3.14 Cytunodd y Pwyllgor nad oedd angen iddo wahodd y Cynulliad i roi sylw arbennig i’r 
Rheoliadau ar unrhyw sail a nodir yn Rheol Sefydlog 11.5. Cafodd yr Ymgynghorwyr Cyfreithiol y 
cyfle i weld drafft cynnar a nodwyd nifer o bwyntiau a ystyriwyd yn y drafft terfynol. 
 
3.15 Atodir adroddiad y Pwyllgor i’r Cynulliad ar y Rheoliadau fel LC552 (Adroddiad). 
 
LC537 – Rheoliadau Asesu Effeithiau Amgylcheddol (Tir heb ei Drin ac Ardaloedd Lled-
naturiol) (Cymru) 2002  
3.16 Cyflwynodd Mr Rowlands yr adroddiad i’r Pwyllgor. Gwnaethpwyd y Rheoliadau o dan y 
Weithdrefn Weithredol. 
 
3.17 Yng nghyfarfod y Pwyllgor Deddfau ar 15/10/02 codwyd cwestiwn ynglŷn â’r sylw am reoliad 
15(12) sef 
           “Os yw’r testun Cymraeg mor anodd, oni ddylai’r Pwyllgor gyflwyno adroddiad  
            ffurfiol ar hyn?” 
 
3.18 Yn dilyn hynny, eglurodd y cyfieithwyr fod angen i drefn y geiriau Cymraeg fod fel yr oedd er 
mwyn adlewyrchu fformat goddefol y Saesneg. O ystyried y cyfyngiad hwn ni ellid bod wedi geirio’r 
Gymraeg yn wahanol. Cytunodd Aelodau i ddileu’r sylw hwn o’r adroddiad. 
 
3.19 Atodir adroddiad y Pwyllgor i’r Cynulliad ar y Rheoliadau fel LC537 (Adroddiad). 
 
LC543 – Gorchymyn Adnabod a Symud Defaid a Geifr (Mesurau Dros Dro) (Cymru) (Rhif 2) 
2002 
3.20 Cyflwynodd Mr Turnbull yr adroddiad i’r Pwyllgor. Gwnaethpwyd y Gorchymyn o dan y 
Weithdrefn Weithredol. 
 
3.21 Ar ôl ystyried adroddiad yr Ymgynghorydd Cyfreithiol, daeth yr Aelodau i’r casgliad fod 
materion i’w codi o dan Reol Sefydlog 11.5. Ymddengys bod anghysondeb rhwng y Testun 
Cymraeg a’r Testun Saesneg yn Rheoliad 5(2)(f)/(dd). Teimla’r Pwyllgor, er gwaethaf y ffaith bod 
tymor y sioeau wedi dod i ben a pharhad cyfyngedig y Gorchymyn, y dylid diwygio’r Gorchymyn.     
 
3.22 Felly, cytunodd y Pwyllgor i weithredu’r weithdrefn a nodir yn Rheol Sefydlog 11.4. Yn ôl y 
Rheol Sefydlog, cyn hysbysu’r Cynulliad y dylai roi sylw arbennig i unrhyw ddeddfwriaeth, dylai’r 
Cadeirydd, fel cam cyntaf, hysbysu’r Ysgrifennydd Cynulliad perthnasol o fwriad y Pwyllgor i 
wneud yr hysbysiad hwnnw a rhoi’r cyfle i’r Ysgrifennydd Cynulliad ymateb naill ai ar lafar neu’n 
ysgrifenedig. Gweithredu: Ymgynghorydd Cyfreithiol/Clerc. 
 
Eitem 4: Adroddiad Blynyddol y Pwyllgor Deddfau 
4.1 Cymeradwyodd yr Aelodau yr adroddiad yn amodol ar gyflwyno rhai newidiadau bach, sef 
cywiro gwall teipograffyddol ar dudalen 7 a symud y graffiau o’r dudalen olaf i ddechrau’r 
Adroddiad.  
 
Eitem 5: Unrhyw fusnes arall a Dyddiad y Cyfarfod Nesaf 
5.1 Cynhelir y cyfarfod nesaf ar 5 Tachwedd 2002.  


